
Ein partneriaid

WALES

Taith gerdded hanesyddol Castell Powis
Grwydro Powis ar y llwybr cerdded hardd hwn. Ymlwybrwch ar hyd terasau Eidalaidd, o gwmpas yr ardd ffurfiol a thrwy goetir y Gwyllt.
Mae digon o fannau i chi orffwys ar hyd y ffordd, a gallwch gael diod boeth a thamaid o gacen fel gwobr ym Mwyty’r Cwrt ar y diwedd.

Gwybodaeth

Cyfeiriad: Castell Powis, Y Trallwng, Powys, SY21 8RF.

Map AO: Explorer 216

Gweithgaredd: Cerdded

Hawdd: Rhai grisiau a llethrau serth. Am ragor o
fanylion, darllenwch yr adran Tirwedd. 

Addas i gŵn: Rhaid cadw cŵn ar dennyn byr a dim ond
rhwng 1 Tachwedd a 28 Chwefror y maent yn cael eu
caniatáu yn yr ardd.

Llwybr llawn: Milltiroedd: 1 (km: 1.6)

Mynediad: Heriol

Hyd: 30 munud - 1 awr 15 munud

Tirwedd

Rhai grisiau a llethrau serth. 

Cyfanswm y camau: 6

Man cychwyn: Ciosg Gardd Castell Powis, cyfeirnod grid: SJ2152106369

Er mwyn dod i mewn i’r ardd, bydd angen i chi gasglu tocyn mynediad o’r Swyddfa Docynnau ym Mhowis.

Angen tocyn mynediad

Casglwch eich tocyn mynediad o’r swyddfa docynnau ac ewch i mewn i’r ardd.
Dilynwch y llwybr, gan droi i’r chwith ar y pen. Ewch ymlaen ar y llwybr hwn ar y Teras
Uchaf sy’n cynnig golygfeydd gwych ar draws yr ardd, Dyffryn Hafren a Bryn Breiddin.

1.

Ar ben y teras, ewch i lawr y grisiau ar y dde i chi i Deras y Tŷ Adar. Gofalwch sylwi ar y
cerfluniau o’r 18fed Ganrif o fugeiliaid yn dawnsio sy’n addurno’r balwstrad cyn mynd i
lawr y grisiau nesaf i Deras yr Orendy. Ar y gwaelod, dilynwch y llwybr ar y chwith sy’n
eich arwain trwy’r gwrych yw anferth.

2.

Daliwch i fynd ar hyd y llwybr sy’n mynd ar i lawr rhwng dau wrych yw. Ar y gwaelod,
trowch i’r chwith i’r Ardd Ffurfiol. Dilynwch y llwybr yn syth ymlaen, yna trowch i’r dde
ar ben draw’r llwybr. Bydd hyn yn eich arwain heibio ein cartref gwyliau Y Bwthyn,
adeilad du a gwyn ffrâm bren oedd yn gartref i arddwyr Powis yn y cyfnod Edwardaidd.
Daliwch i fynd ar hyd y llwybr gan edmygu’r coed afalau 100 mlwydd oed wrth i chi
fynd heibio iddyn nhw. Trowch i’r dde ac yna i’r dde eto i gwblhau eich taith o gwmpas
yr ardd ffurfiol.

3.

Wrth i chi adael yr ardd ffurfiol, trowch i’r chwith i ddilyn y llwybr syth rhwng dau
wrych pren bocs tal. Ar y pen, trowch i’r dde ac yna i’r chwith yn union wedyn. Ar y dde
fe welwch risiau bas fydd yn eich arwain i’r Gwyllt, coetir ffurfiol Powis. Ewch ymlaen ar
hyd y llwybr hwn, gan aros yn y llannerch ar y dde i edmygu’r olygfa hardd o’r castell,
terasau a’r Lawnt Fawr.

4.

Daliwch i fynd hyd y llwybr, gan droi i’r dde yn y fforch. Dilynwch y llwybr hwn trwy
goetir y Gwyllt, gan sylwi ar y golygfeydd o’r castell wrth fynd.

5.



Man gorffen: Ciosg Gardd Castell Powis, cyfeirnod grid: SJ2152106369

Wrth i chi gyrraedd Pwll y Stabl, ewch ymlaen gan gadw’r pwll ar y chwith i chi. Pan
gyrhaeddwch chi’r groesffordd, cymrwch y llwybr mwyaf serth a fydd yn eich arwain yn
ôl at y fynedfa i’r ardd. Ar ôl eich taith, mae croeso i chi wobrwyo chi eich hun gyda
bwyd poeth a diod o Fwyty’r Cwrt.

6.


